
ТАТАРСТАН РЕСПУБЛИКАСЫ КОНСТИТУЦИЯ СУДЫның
БИЛГЕЛӘМӘСЕ

“Транспорт салымы турында” 2002 елның 29 ноябрендәге 24-ТРЗ номерлы Татарстан Республикасы Законының 5 статьясындагы аерым нигезләмәләр белән (2010 елның 14 октябрендәге 73-ТРЗ номерлы Татарстан Республикасы Законы редакциясендә) үзенең конституциячел хокуклары һәм ирекләре бозылуга гражданин С.Ф. Блохинның шикаятен карап тикшерүгә алудан баш тарту хакында   
            Казан шәһәре                                                                                  2012 елның 17 мае 


Татарстан Республикасы Конституция суды Рәисе В.Н. Демидов, судьялары Ф.Н. Баһаутдинов, Л.В. Кузьмина, Р.Г. Сәхиева,  А.А. Хамматова. А.Р. Шакараев   составында,

   
“Татарстан Республикасының Конституция суды турында” Татарстан Республикасы Законының 44 статьясы нигезендә  гражданин С.Ф. Блохинның шикаятен  алдан өйрәнгән судья Л.В. Кузьмина бәяләмәсен  тыңлаганнан  соң, Татарстан Республикасы Конституция суды

                                            ачыклады:
     1. Татарстан Республикасы Конституция судына 2012 елның 16 февралендә “Транспорт салымы турында” 2002 елның 29 ноябрендәге 24-ТРЗ номерлы Татарстан Республикасы Законының 5 статьясы белән (2010 елның 14 октябрендәге 73-ТРЗ номерлы Татарстан Республикасы Законы редакциясендә) үзенең конституциячел хокуклары һәм ирекләре бозылуга гражданин С.Ф. Блохинның шикаять рәвешендәге мөрәҗәгате алынды, анда  әлеге норма катерларга, моторлы көймәләргә һәм башка су транспорт чараларына салым ставкаларын билгеләп, аларны эшләп чыгарган елдан соң узган еллардан һәм (яисә) аларның экологик классыннан чыгып  дифференциацияләүне күздә тотмый.

Мөрәҗәгать итүче су транспорт чаралары: 1958 елда төзелгән  "Академик Карпинский" теплоходы һәм  1972 елда төзелгән "Вяз" теплоходы өчен  транспорт салымы түләүче булып тора.  Гражданин С.Ф. Блохин күрсәткәнчә, "Амортизация төркеменә кертелә торган төп  чараларны классификацияләү турында" Россия Федерациясе Хөкүмәтенең 2002 елның 1 гыйнварындагы карары нигезендә  аның судносы да керә торган транспорт чаралары категориясе файдалы кулланылышы  15 ел булган  төп чараларның амортизация төркеменә  кертелгән.  Шуның белән, күрсәтелгән теплоходлар файдалы кулланылыш срогын 3,5 һәм 2,5 тапкырга арттырганнар һәм карап тотуга, ремонтлауга яңа су транспорт чаралары өчен таләп ителә торганнан шактый артыграк даими финанс чыгымнары таләп итәләр. Шуңа бәйле рәвештә, мөрәҗәгать итүче фаразлаганча,  су транспорт чараларына транспорт салымы ставкасы  аларны эшләп чыгарган елдан соң узган еллардан һәм (яисә) аларның экологик классыннан чыгып  дифференциацияләнергә тиеш. 

Үзенең позициясен нигезләп, гражданин С.Ф. Блохин Россия Федерациясе Салым кодексына таяна,  аның нигезендә Россия Федерациясе субъектлары законнары белән  транспорт чараларының һәр категориясенә карата, шулай ук транспорт чараларын эшләп чыгарган  елдан соң узган еллар санын һәм (яисә) аларның экологик классын исәпкә алып, дифференциацияләнгән салым ставкасы билгеләү рөхсәт ителә (361 статья, 1 һәм 3 өлешләр). Шул рәвешчә, мөрәҗәгать итүче билгеләп үткәнчә, кайбер Россия Федерациясе субъектларында   дифференциацияләнгән салым ставкасы билгеләнгән. 

Шикаятьтән һәм аңа кушып бирелгән документлар күчермәләреннән  күренгәнчә, гражданин С.Ф. Блохин Федераль салым хезмәтенең Татарстан Республикасы Чаллы шәһәре буенча инспекциясенә теплоходларның файдалы кулланылыш срогын исәпкә алып  һәм  елга транспорты эшенең сезонлы булуын исәпкә алып транспорт салымының  дифференциацияләнгән салым ставкасын билгеләү турында берничә мәртәбә  гариза белән мөрәҗәгать иткән, ләкин аның мөрәҗәгатьләре исәпкә алынмаган.  Аның  дифференциацияләнгән салым ставкасын билгеләү хокукын тану турындагы дәгъва гаризасы  буенча эш  Татарстан Республикасының Чаллы шәһәр судында каралып, аның дәгъвасын канәгатьләндерүдән баш тарту турында карар чыгарылган. Күрсәтелгән карар Татарстан Республикасы Югары судының кассация инстанциясе тарафыннан үзгәрешсез калдырылган. 

 Бәян ителгәннәр нигезендә гражданин С.Ф. Блохин "Транспорт салымы турында" 2002 елның 29 ноябрендәге 24-ТРЗ номерлы Татарстан Республикасы Законының 5 статьясын (2010 елның 14 октябрендәге 73-ТРЗ номерлы Татарстан Республикасы Законы редакциясендә) әлеге норманың, катерларга, моторлы көймәләргә һәм башка су транспорт чараларына салым ставкалары күләмнәрен билгеләп, транспорт чараларын эшләп чыгарган елдан соң узган еллардан  һәм (яисә) аларның экологик классыннан чыгып дифференциацияләү мөмкинлеген күздә тотмаган өлешендә Татарстан Республикасы Конституциясенең 17 (икенче һәм өченче өлешләр), 22, 28 (беренче һәм икенче өлешләр) һәм 30 статьяларына туры килми дип тануны сорый.
2. Татарстан Республикасы Конституциясенең  61 статьясы (беренче өлеш) нигезендә һәркем законда билгеләнгән күләмнәрдә һәм тәртиптә салымнар һәм җыемнар түләргә тиеш. Шундый ук таләп Россия  Федерациясе Конституциясенең  57 статьясында беркетелгән.

Россия Федерациясе Салым кодексы нигезендә  Россия Федерациясе субъектларының салымнар һәм җыемнар турындагы законнары Россия Федерациясе субъектларының  әлеге Кодекс нигезендә кабул ителгән салымнар турындагы законнарыннан тора (1 статьяның 4 пункты). Транспорт салымы  региональ салымнар исәбенә керә (14 статьяның 3 пункты), Россия Федерациясе Салым кодексы  һәм  Россия Федерациясе субъектларының салым турындагы законнары белән билгеләнә, Россия Федерациясе субъектларының  салым турындагы законнары белән  әлеге Кодекс нигезендә  гамәлгә кертелә һәм Россия Федерациясенең тиешле субъекты территориясендә аны түләү мәҗбүри (356 статьяның 1 өлеше). Россия Федерациясе  Салым кодексы нигезендә,  салым кертеп,  Россия Федерациясе субъектының  закон чыгару (вәкиллекле) органнары әлеге Кодекста билгеләнгән чикләрдә салым ставкасын, аны түләү тәртибен һәм срокларын    билгелиләр; Россия Федерациясе субъектлары законнары белән шулай ук  салым ташламалары һәм салым түләүче тарафыннан алардан файдалану нигезләре каралырга мөмкин (356 статьяның 2 һәм 3 өлешләре). Шул рәвешчә,  Россия  Федерациясе  Конституция Судының хокукый позициясе нигезендә Россия Федерациясе субъектлары  салымнарына (региональ салымнарга)  карата  Россия Федерациясе субъектлары закон чыгару органнары тарафыннан федераль закон белән билгеләнгән салым салуның һәм җыемнарның  гомуми принциплары нигезендә  кертелә торган   салымнар гына "закон нигезендә билгеләнгән" салымнар дип саналырга мөмкин (1997 елның 21 мартындагы 5-П номерлы, 2001 елның 30 гыйнварындагы 2-П номерлы Карарлары). 

Гражданин С.Ф. Блохин дәгъва белдерә торган "Транспорт салымы турында"  2002 елның 29 ноябрендәге  Татарстан Республикасы Законының транспорт салымы ставкаларын, шул исәптән  катерларга, моторлы көймәләргә һәм башка су транспорт чараларына  транспорт салымы ставкаларын билгеләүче  5 статьясы,  Россия Федерациясе Салым кодексының югарыда күрсәтелгән нигезләмәләренә таянып кабул ителгән. 

Транспорт чараларының һәр категориясенә карата дифференциацияләнгән салым ставкаларын кертү, шулай ук транспорт чараларын эшләп чыгарган елдан  соң узган елларны  һәм (яисә) аларның  экологик классын исәпкә алып кертү  мәсьәләләре Россия  Федерациясе Салым кодексының 361 статьясындагы 1 һәм 3 өлешләре нигезендә  Татарстан Республикасы дәүләт хакимияте закон чыгару органының  дискрецион вәкаләтләренә керә һәм, димәк, аның  теләге буенча хәл ителә. Россия Федерациясе Конституция Судының  хокукый позициясе нигезендә Россия Федерациясе субъекты тарафыннан  салым билгеләү аның   үз территориядә  тиешле  салым  кертүне яисә кертмәүне мөстәкыйль хәл итү хокукын аңлата, чөнки  региональ салымнарның төгәл исемлеге  бары тик  салым билгеләү хокукын гына китереп чыгара, аның мәҗбүрилеген күрсәтми. Региональ салымны билгеләү шулай ук  гомуми хокукый нигезләмәләрне конкретлаштыруны, шул исәптән  салым салу субъектларын һәм объектларын, салымнар түләү тәртибен һәм срокларын, ташламалар бирү кагыйдәләрен, конкрет ставкалар (дифференциацияләнгән, прогрессив яисә регрессив һәм башкалар) исәпләү алымнарын  төгәл билгеләүне аңлата (1997 елның 21 мартындагы 5-П номерлы Карар).
Шул рәвешчә,  дәгъва белдерелә торган нормада мөрәҗәгать итүче күрсәткән сәбәпләргә нигезләнгән салым ставкаларын дифференциацияләүнең булмавы, ә аларны билгеләү Россия Федерациясе Салым кодексы  (361 статьяның 1 һәм 3 өлешләре) белән Татарстан Республикасы  дәүләт хакимиятенең закон чыгару органы карамагына кертелгән, кешенең һәм гражданның  конституциячел хокукларын һәм ирекләрен бозучы буларак карала алмый.
Шулай итеп, дәгъва белдерелә торган нормада аның Татарстан Республикасы  Конституциясенә туры килү-килмәве турындагы мәсьәләдә билгесезлек юк,  шуңа күрә “Татарстан Республикасы Конституция суды   турында” Татарстан Республикасы  Законының 46 статьясындагы беренче өлешенең 2 пункты белән  39 статьясының икенче өлешендәге 1 пунктының үзара бәйләнеше нигезендә мөрәҗәгать итүченең шикаятен  карау мөмкин түгел.
Бәян ителгәннәрдән чыгып, “Татарстан Республикасы Конституция суды турында” Татарстан Республикасы Законының  46 статьясындагы беренче өлешенең 2 пунктына,  66 статьясындагы бишенче өлешенә, 67 статьясындагы беренче һәм икенче өлешләренә,  69,72 статьяларына һәм 73  статьясындагы  беренче өлешенә таянып, Татарстан Республикасы Конституция суды
б и л г е л ә д е:
1. "Транспорт салымы турында" 2002 елның 29 ноябрендәге 24-ТРЗ номерлы Татарстан Республикасы Законының 5 статьясы белән (2010 елның 14 октябрендәге 73-ТРЗ номерлы Татарстан Республикасы Законы редакциясендә)  әлеге норманың,     катерларга, моторлы көймәләргә һәм башка су транспорт чараларына салым ставкалары күләмнәрен билгеләп, транспорт чараларын эшләп чыгарган елдан соң узган еллардан  һәм (яисә) аларның экологик классыннан чыгып дифференциацияләү мөмкинлеген күздә тотмаган өлешендә үзенең конституциячел хокуклары һәм ирекләре бозылуга гражданин С.Ф. Блохинның шикаятен карап тикшерүгә алудан баш тартырга, чөнки шикаять “Татарстан Республикасы Конституция суды турында” Татарстан Республикасы Законы нигезендә мөмкин дип табылырлык таләпләргә җавап бирми.
2. Бу шикаять буенча Татарстан Республикасы Конституция суды Билгеләмәсе катгый һәм аңа карата шикаять бирелми.
 3. Әлеге Билгеләмәнең күчермәсен гражданин С.Ф.Блохинга һәм Татарстан Республикасы Дәүләт Советына җибәрергә.
4. Әлеге Билгеләмә “Татарстан Республикасы Конституция суды хәбәрләре”ндә басылып чыгарга тиеш.

